
Annotatsiya. Maqolada inson organizmida uchraydigan elementlarning 

organizmdagi kunlik me’yorlari, vazifalari ularning foydali va zararli tomonlari muhokama 

qilingan. 

Kalit so'zlar: natriy, kaliy, kalsiy, magniy,  titr, asidimetriya, alkalimetriya, qahrabo 

kislotasi, bura. 

 

Analitik kimyo va spektral analiz muvaffaqiyatlari tufayli inson organizmi tarkibi va 

unda juda oz miqdorda boʻladigan elementlar (mikroelementlar) analiz qilinib ularning 

biologik roli aniqlanmoqda. Xo’sh bu bizga nima uchun kerak? Tabiiy sharoitda 

organizmning hujayra va to’qimalarda mavjud kimyoviy elementlar muayyan fiziologik 

vazifani bajaradi. 

Organizmlar tarkibidagi elementlarning miqdori shu organizmning xususiyatlariga, 

muhitiga, oziq-ovqat tarkibiga (masalan oʻsimliklar uchun — tuproqdagi tuzlar 

konsentratsiyasiga va eruvchanligiga) bogʻliqdir. 

Elementlarni miqdoriga qarab ikki qismga bo’lish mumkin birinchi guruhga biogen 

elementlar bu elementlar inson organizmining asosini tashkil qiladi, bularga uglerod, 

kislorod, vodorod, azot, oltingugurt, fosfor, kaliy, temir, kalsiy kabi elementlar kiradi. 

Ikkinchi guruh elementlar organizmda kam uchraydi lekin ularning vazifasi kattadir. 

Inson organizmidagi elementlar yetarli miqdorda boʻlmasa organizmda o’zgarishlar 

boshlanadi misol uchun yod ioni yetishmasa, odamda bo’qoq kasalligi, temir ioni 

yetishmasa kam qonlik, fosfor va kalsiy yetishmasa suyak kasalliklari, ftor yetishmasa tish 

kasalliklari, o’simliklarda mis yetishmasa doni kichik bo’ladi, bor yetishmaganda misol 

uchun qand lavlagi qora dogʻlar kelib chiqadi. 

Biogen elementlar hayot uchun ma’lum bir funksiyalarni bajaradi. Masalan, yod 

asosan hayvonlarni umurtka pogonasida yigiladi, marganes qushlar tumshug’ida 

oksidlovchi ferment sifatida, rux ilon zahrida, mis ba’zi bir molyuskalarning nafas olish 

pigmentlari tarkibida uchraydi. 

O’simliklar tanasida oltmishdan ziyod elementlar aniqlanganini isboti sifatida 

toshko’mir, neft, torf tarkibida uglerod, qo’rg’oshin, rux, nikel, sronsiy, berelliy, 

ohaktoshlarda kalsiy borligi aniqlangan, chunki ko’mir o’simliklardan hosil bo’ladi. 

Shuning uchun ba’zi bir ko’mir konlari bunday elementlar uchun ruda bo’lib xizmat 

qilish mumkin. 

O’simliklar ildizi orqali tuproqdan turli xil elementlarni tanasiga o’tkazadi. 

Elementlarning ba’zilari o’simliklarning rivoji uchun kerak bo’lsa, ba’zilari umuman kerak 

emas. 

Xulosa qilib aytadigan bo’lsak har bir kimyoviy elementlarning o’ziga xos 

xususiyatlari va vazifalari bor. Shunday ekan kimyo hayotimiz uchun muhim fan 

hisoblanadi. 

